
ABSTRAK

KAJIAN PERHUBUNGAN ANTARA BUDAYA INOVASI ORGANISASI
DENGAN PRESTASI KERJA

Noor Zamzura Binti Salleh

Kajian ini dilakukan bertujuan untuk mengenal pasti perhubungan antara budaya
inovasi organisasi dengan prestasi kerja. Dalam kajian ini, pemboleh ubah bersandar
ialah faktor-faktor yang mempengaruhi budaya inovasi organisasi. Manakala,
pemboleh ubah tidak bersandarnya ialah prestasi kerja. Seramai 66 orang pekerja di
Lembaga Sumber Asli dan Alam Sekitar Sarawak telah dipilih secara rawak untuk
dijadikan sampel kajian. Instrumentasi kajian yang digunakan adalah borang soal
selidik yang telah dibina oleh penyelidik dengan menggunakan skala Likert. Hasil
daripada kajian ini mendapati terdapat perkaitan yang signifikan antara budaya
inovasi organisasi dan prestasi kerja. Rumusan dan cadangan yang perlu diambil telah
dikemukakan dalam kajian ini.

ABSTRACT

STUDY ON RELATIONSHIP BETWEEN THE INNOVATION CULTURE OF AN
ORGANISATION AND JOB PERFORMANCE

Noor Z&mzura Binti Salleh

The purpose of this research is to examine the relationship between the innovation
culture of an organization and job performance. In this research, the dependent
variable is the factors that influence of innovation culture of the organization. The
independent variable is the job performance. 66 workers were selected randomly as a
research sample. The research instruments used are Likert scale questionnaire
developed by the researcher. The result of this study found that there is a significant
relation between organization innovation culture and job performance. Summary and
recommendation were included in this study.

BAB 1
PENDAHULUAN

1.0 Pengenalan

Dalam bab ini penyelidik akan membincangkan aspek-aspek seperti latar belakang
kajian, kenyataan masalah, objektif kajian, rangka konseptual kajian, hipotesis kajian,

kepentingan kajian, definisi istilah serta limitasi kajian.

1.1  Latar Belakang Kajian

Ahli teori serta pengurus organisasi dilihat telah lama cenderung berminat dalam
mengkaji peranan inovasi di dalam organisasi, penyebab utamanya yang penting
kerana peranan inovasi yang dimainkan dapat memberikan lebihan saingan kepada
organisasi (competitive advantage) (Porter, 1980). Untuk menjadikan organisasi
sentiasa mendahului pesaingnya, organisasi memperkembangkan atau menggunakan

produk, proses, teknik atau prosedur baru dalam organisasi.



Ahmed (1998) menyatakan bahawa, walaupun inovasi tidak dapat disentuh, didengar,
atau dilihat tetapi ia boleh dirasai. la dapat diterangkan sebagai sesuatu yang boleh
diserapkan dalam tingkah laku yang membolehkan organisasi melihat jauh ke
hadapan dan mencipta masa depan. Beliau juga meringkaskan bahawa inovasi adalah

permulaan perubahan dalam menghadapi keadaan saingan yang mencabar masa kini.

Menurut Roffe (1999), inovasi digerakkan untuk memenuhi permintaan yang
semakin meningkat ke atas persaingan pasaran dan keperluan organisasi untuk
meningkatkan lebihan saingan dalam pasaran industri. Sebagai tindak balas daripada
keadaan ini, organiélasi boleh mengurangkan kos, meningkatkan kualiti,

meningkatkan produktiviti atau keberkesanan inovasi itu sendiri.

Dalam usaha untuk menginovasikan organisasi, masalah utama yang akan dihadapi
oleh organisasi adalah risiko kerugian dalam bentuk kos inovasi, upah, keanggotaan
pekerja seterusnya masalah dalam mendapatkan kelulusan bagi mengadakan inovasi.
Sebagai sebuah organisasi yang berusaha untuk berinovasi, proses seterusya adalah
lebih rumit kerana terdapat organisasi lain yang bersaing secara langsung atau tidak
langsung dengan mengadakan inovasi mereka sendiri (Simon, 1997). Ahmed (1998)
menerangkan bahawa secara realitinya organisasi takut untuk berinovasi kerana

organisasi tidak dapat tidak akan tetap berhadapan dengan risiko.

Selain itu, Ahmed (1998) juga meringkaskan bahawa keperluan untuk organisasi

menjadi inovatif adalah tidak memadai sekiranya tidak diiringi dengan tindakan



untuk mencipta suasana yang mana pekerja begitu selesa dengan inovasi yang mereka

cipta.

Dengan itu, inovasi dilihat begitu penting kerana ia dapat memberikan lebihan
saingan kepada organisasi, memboléﬁkan organisasi melihat jauh kehadapan dan
mencipta masa depan. Inovasi juga, membolehkan organisasi mengurangkan kos,
meningkatkan kualiti, meningkatkan produktiviti atau keberkesanan inovasi itu
sendiri. Oleh itu, salah satu cara untuk mengalakkan serta meningkatkan organisasi
untuk berinovasi adalah dengan mencipta suasana yang boleh menyokong keupayaan

organisasi untuk berinovasi.

1.2  Kenyataan Masalah

Selaras dengan perkembangan ekonomi global, pelbagai industri telah dibangunkan
bagaikan cendawan tumbuh selepas hujan. Persaingan yang sengit serta keadaan
ekonomi global yang tidak konsisten memaksa organisasi daripada pelbagai industri
ini mengambil pelbagai alternatif dan inisiatif supaya dapat terus bersaing dalam

pasaran yang kompetitif.



Sebagai salah satu langkah organisasi untuk terus kompetitif ialah dengan melakukan
perubahan ke atas prosedur, sistem ataupun peraturan dalam organisasi yang lama
kepada yang lebih berkesan daripada penjimatan masa, kos perkhidmatan,
peningkatan kualiti, produktiviti serta prestasi kerja pekerja. Menurut Ahmed (1998),

kunci kepada keupayaan organisasi untuk berubah adalah inovasi.

Begitu juga dengan organisasi yang dikaji iaitu Lembaga Sumber Asli dan Alam
Sekitar Sarawak yang mana mereka berusaha menstrukturkan semula organisasi
dengan mewujudkan sistem, prosedur serta peraturan yang baru yang didapati lebih
berkesan berbanding yaﬂg lama sebagai tindak balas kepada tekanan persekitaran
untuk meningkatkan kualiti, produktiviti serta prestasi kerja selain dapat menjimatkan

masa serta kos perkhidmatan.

Inovasi yang dilakukan oleh organisasi antaranya adalah penggunaan Remote Sensing
dan GIS yang diadaptasikan penggunaannya dalam sistem amaran awal jerebu.
Remote Sensing dan GIS merupakan alat yang digunakan untuk membantu unit
CREM mengawal kualiti alam sekitar kerana keupayaannya memberikan data yang
tepat dan sistematik, memaparkan imej yang lebih jelas dalam mengenal pasti
kawasan tompok panas dan menjimatkan masa pemprosesan data. Penggunaan alatan
ini, dapat memberikan liputan yang lebih meluas iaitu seluruh Pulau Borneo termasuk
Brunei, Kalimantan, Sumatera, Sabah dan Sarawak kerana peralatan ini

menggunakan teknologi satelit. AQMS merupakan satu alat yang digunakan untuk



mengukur Indek Pencemaran Udara (IPU). Penggunaan alat ini merupakan tindakan
yang diambil selepas kejadian jerebu yang paling buruk dalam sejarah dunia pada

tahun 1997 di Sarawak.

Selain itu juga, organisasi memperbaharui serta membaiki sistem pengurusan sumber
manusianya dengan menggunakan Sistem Maklumat Sumber Manusia (HRIS).
Dengan penggunaan sistem maklumat ini membolehkan organisasi menyimpan,
mengurus serta mendapatkan semula maklumat sumber manusia dengan cekap,

pantas dan sempurna.

Penggunaaan system punch card di organisasi juga merupakan salah satu inovasi
yang digunakan untuk mengawal masalah ketidakhadiran pekerja. Ketidakhadiran
pekerja sekiranya tidak dikawal akan mendatangkan kerugian yang besar kepada

organisasi.

Pada April 2004, organisasi melakukan perubahan ke atas sistem failnya melalui
Projek KMK (Kumpulan Meningkatkan Mutu Kerja). Projek ini berkaitan dengan
perubahan sistem fail di NREB daripada perubahan pada nombor indeks, warna fail,
penggunaan label hijau untuk subjek dan penggunaan pelekat yang berbeza untuk
aktiviti yang berbeza. Selain itu, sistem file movement card juga dilakukan untuk
memudahkan pengesanan aliran pergerakan fail. Sistem fail yang baru ini dilihat

lebih baik dan teratur daripada yang sebelumnya.



Selain  itu, inovasi juga berlaku dengan perlaksanaan MS 9001:2000 untuk
meningkatkan kualiti kerja di NREB. Satu bengkel pertukaran ke MS 9001:2000
telah diadakan bertempat di Hotel Rajah Court Kuching pada 18, 19 dan 20 Mei
2004. Di dalam bengkel ini, pihak pengurus serta kakitangan yang mengambil
bahagian di dalam persidangan ini bertukar-tukar pandangan dan idea untuk
memperbaharui sistem, prosedur serta peraturan lama kepada yang lebih menjimatkan

masa dan kos tetapi dapat meningkatkan kualiti kerja.

Organisasi telah banyak melabur untuk melakukan inovasi sama ada pelaburan
daripada segi kewangan, masa serta tenaga manusianya. Antara tujuan inovasi
dilakukan adalah untuk meningkatkan kualiti dan prestasi kerja. Oleh itu, pengkaji
tertarik untuk mengkaji sama ada budaya inovasi yang dilakukan di organisasi
disokong sepenuhnya dan juga ingin melihat adakah terdapat perhubungan yang
wujud antara budaya inovasi organisasi ini dengan peningkatan prestasi kerja pekerja.
Oleh sebab kajian ke atas inovasi adalah luas, maka kajian ini tertumpu pada budaya

1novasi organisasi.

Dengan itu, kajian ini dilakukan untuk menjawab beberapa persoalan seperti di
bawah: o
1. Apakah tahap budaya inovasi organisasi yang wujud dalam organisasi?

5 Apakah tahap prestasi kerja pekerja?






